
Question orale déposée par Marie-Claude BRANCA 

au nom du Groupe « Core in Fronte » 

 

 

UGHJETTU : Par una prisirvazioni di a muntagna di Cagna. 

Sgiò prisidenti, 

Ugnunu cunosci a muntagna di Cagna è i so  richezzi  à u niveddu ambientali. 

Si sà chì d'uttrovi sò stati lintati in u massiciu di Cagna 23 muvri. Iss' animali storicu 

è simbolicu hè oramai minacciatu in Bavedda da a marcantilizzazioni è u tuttu 

turisimu distruttori. Ùn vulemu chì a stessa cosa accaddissi in Cagna ! 

Cagna hè un locu muntagnolu, naturali è buscarecciu. Hè reghjitu da u principiu 

d'iscostrutibilità. Voli dì chì ùn si po abbandunà ssu spaziu naturali à ssi marcanti di 

u tempiu. 

Sapeti chì a Cummunità di i Cumuni di u Suttanacciu hà fattu chjama à pruposta par 

un studiu nant'à a l'eseguibilità d'una criazioni d'un itinarariu di scuperta di u 

massiciu di Cagna. Sapemu chì un apartura di strada annuncia  altri aparturi. 

Si sà dinò chì senza nisciun autorizzazioni, certi hani dighjà cuminciatu à smachjà. 

Sapeti infini chì oramai a pazza frequentazioni mett'in priculu siti naturali è vita. 

I paroli di una canzona di i nosci loca dicini :  

"U Liò di Roccapina  

Hà dittu à l'Omu di Cagna  

Tù mi vardi la marina 

Eu ti vardu la muntagna" 

Tocc'à noi, oghji, à vardà a muntagna di Cagna. 

Dumandemu à l'Asicutivu : 



 

 

Chì cunteti di fà cuncretamenti incù discorsi chjari par impidiscia chì un altra 

muntagna di Corsica sighi arricata à i logichi di u soldu pazzu  è pà pruteghja la sana 

sana ?  

 


